
სსიპ გარემოს ეროვნულმა სააგენტომ (შემდგომ – სააგენტო) განიხილა თქვენი 2026 წლის 29 სექტემბრის 
№14827 წერილით წარმოდგენილი საქმიანობის – გარდაბნის მუნიციპალიტეტში სახიფათო ნარჩენების 
საწვავი ღუმელის (ინსინერატორი) და დემერკურიზაციის დანადგარის ექსპლუატაციის პირობის 
ცვლილების სკრინინგის განცხადება და გაცნობებთ შემდეგს: 

ა) სკრინინგის განცხადების თანახმად, გარემოზე ზემოქმედების შეფასების (შემდგომ – გზშ) ანგარიშის და 
გარემოსდაცვითი გადაწყვეტილების შესაბამისად (ეკოლოგიური ექსპერტიზის დასკვნა №91; 
გარემოსდაცივითი გადაწყვეტილება №2-85) საწარმოში დამონტაჟებულია 135 კგ/სთ წარმადობის მქონე 
Facultative Technologies-ის №3 მოდელის და 50 კგ/სთ წარმადობის მქონე INCINER8 A400 მოდელის საწვავი 
ღუმელები. წარმოდგენილი დოკუმენტაციის მიხედვით, ექსპლუატაციის პირობის ცვლილება 
ითვალისწინებს 50 კგ/სთ წარმადობის მქონე INCINER8 A400 მოდელის საწვავი ღუმელის 135 კგ/სთ 
წარმადობის მქონე Facultative Technologies-ის №3 მოდელის ტიპის ღუმელით ჩანაცვლებას, რის 
შესაბამისად სახიფათო ნარჩენების ინსინერაციის საწარმოს ჯამური წარმადობა 185 კგ/სთ-დან 270 კგ/სთ-
მდე გაიზრდება. აღნიშნულ საკითხთან დაკავშირებით, მხედველობაშია მისაღები, რომ 2018 წლის 9 მარტს 
საქართველოს გარემოს დაცვისა და სოფლის მეურნეობის სამინისტროს მიერ გამოცემულია „შპს 
„ეკომედი“-ს სახიფათო ნარჩენების საწვავი ღუმელის (ინსინერატორის) მოწყობისა და ექსპლუატაციის 
პროექტში შეტანილი ცვლილებების პროექტზე სკრინინგის გადაწყვეტილების შესახებ“ №2-142 ბრძანება, 
რომლის საფუძველზეც ექსპლუატაციის პირობის ცვლილება გზშ-ს არ დაექვემდებარა. მითითებული 
სკრინინგის გადაწყვეტილებით გათვალისწინებულია გზშ-ის ანგარიშითა და გარემოსდაცვითი 
გადაწყვეტილებით განსაზღვრული 50 კგ/სთ წარმადობის მქონე INCINER8 A400 მოდელის საწვავი 
ღუმელის 100 კგ/სთ წარმადობის მქონე INCINER8 A1600 ტიპის ღუმლით ჩანაცვლება და სახიფათო 
ნარჩენების ინსინერაციის საწარმოს ჯამური წარმადობის 185 კგ/სთ-დან 235 კგ/სთ-მდე გაზრდა. 
შესაბამისად, სკრინინგის განცხადებაში წარმოდგენილი უნდა იქნეს დაზუსტებული ინფორმაცია 
დაგეგმილი ექსპლუატაციის პირობის ცვლილების და აღნიშნული ცვლილებიდან გამომდინარე 
გარემოზე შესაძლო ზემოქმედების შესახებ, მათ შორის დასაზუსტებელია წარმადობის გაზრდა 
ითვალისწინებს თუ არა ინსენერაციას დაქვემდებარებული ნარჩენების კოდების ცვლილებას/დამატებას.

ბ) სკრინინგის განცხადებაში ექსპლუატაციის პირობის ცვლილებით გათვალისწინებულ Facultatieve 
Technologies-ის №3 მოდელის ინსინერატორის მოწყობის საკითხთან დაკავშირებით წარმოდგენილია 
ურთიერთგამომრიცხავი ინფორმაცია. კერძოდ, დოკუმენტის ზოგიერთ თავში მითითებულია, რომ 
Facultatieve Technologies-ის №3 მოდელის ინსინერატორი უკვე მოწყობილია, ხოლო ზოგიერთ თავში 
აღნიშნულია, რომ ობიექტის ტერიტორიაზე დაგეგმილია აღნიშნული ინსინერატორის მოწყობა. 
შესაბამისად, დაზუსტებას საჭიროებს Facultatieve Technologies-ის №3 მოდელის ინსინერატორის 

მოწყობის საკითხი და სკრინინგის განცხადება წარმოდგენილი უნდა იქნეს ობიექტზე არსებული 
ფაქტობრივი მდგომარეობის გათვალისწინებით.

გ) სკრინინგის განცხადების მე-7 გვერდზე მითითებულია, რომ ობიექტის ეზოში მოეწყობა: 2 ცალი 2 მ3 
ტევადობის წყლის რეზერვუარი; 1 ცალი 1 მ3 ტევადობის დიზელის საწვავის რეზერვუარი; 1 ცალი 
სარკოფაგი (ფერფლის განსათავსებლად); საკანალიზაციო ჭა; სპეცავტოტრანსპორტის სამრეცხაო; 
დემერკურიზაციის შედეგად მიღებული მასალის დასაწყობების უბანი. ვინაიდან, ზემოაღნიშნული 
ინფრასტრუქტურის მოწყობა გათვალისწინებული იყო 2017 წელის გზშ-ის ანგარიშითა და №91 
ეკოლოგიური ექსპერტიზის დასკვნით, დაზუსტებას საჭიროებს აღნიშნული ინფრასტრუქტურის 
მოწყობის საკითხი და ასევე გაურკვეველია ეხება თუ არა წარმოდგენილი ექსპლუატაციის პირობის 
ცვლილება ზემოაღნიშნული ინფრასტრუქტურის ცვლილებას.

დ) სკრინინგის განცხადებაში მოცემული უნდა იქნას დეტალური ინფორმაცია საწარმოს 500-მეტრიან 
რადიუსში არსებული ყველა შენობა-ნაგებობის/ობიექტის ფუნქციური დანიშნულების შესახებ, 
აღნიშნული მონაცემები ასევე დატანილი უნდა იქნას სიტუაციურ რუკაზე. კერძოდ, მონაცემთა 
გადამოწმებით, საწარმოდან დაახლოებით 400 მეტრში არსებულ მიწის ნაკვეთებზე (ს/კ: 81.04.18.057 და 
81.04.18.056), ასევე საწარმოდან დაახლოებით 480 მეტრში არსებულ მიწის ნაკვეთზე (ს/კ: 81.04.17.694) 
ფიქსირდება შენობა-ნაგებობები, რომელთა ფუნქციური დანიშნულება სკრინინგის განცხადებაში 
მოცემული არ არის და საჭიროებს დაზუსტებას.

ე) სკრინინგის განცხადებაში, დაგეგმილი ექსპლუატაციის პირობის ცვლილების და საწარმოს 500-
მეტრიან რადიუსში არსებული ყველა შენობა-ნაგებობის/ობიექტის დაზუსტებული ფუნქციური 
დანიშნულების გათვალისწინებით, წარმოდგენილი უნდა იყოს ობიექტის ფუნქციონირების პროცესში 
ატმოსფერულ ჰაერში გაფრქვეული მავნე ნივთიერებების რაოდენობრივი და ხარისხობრივი 
მაჩვენებლები და შესაბამისი მოდელირების ანგარიში.

ვ) სკრინინგის განცხადებაში მითითებულია, რომ ხმაურის ძირითად წყაროებად შეიძლება ჩაითვალოს 
საწვავის და ჰაერის მიწოდების უზრუნველყოფისათვის გამოყენებული მცირე სიმძლავრის 
ელექტროძრავები. გაანგარიშების შედეგების მიხედვით ორი ელექტროძრავის მუშაობის დროს 
წარმოქმნილი ხმაურის გავრცელების დონე შეადგენს 68 დბA-ს, ხოლო უახლოესი საცხოვრებელი ზონის 
საზღვარზე – 18 დბA-ს. სკრინინგის განცხადებაში წარმოდგენილი უნდა იყოს ხმაურის გავრცელების 
გაანგარიშება და უახლოეს რეცეპტორებთან მიღებული შედეგები, 500-მეტრიან რადიუსში არსებული 
შენობა-ნაგებობის/ობიექტის დაზუსტებული ფუნქციური დანიშნულების გათვალისწინებით, ასევე 
მოცემული უნდა იქნას დაზუსტებული ინფორმაცია „საცხოვრებელი სახლებისა და 
საზოგადოებრივი/საჯარო დაწესებულებების შენობების სათავსებში და ტერიტორიებზე აკუსტიკური 
ხმაურის ნორმების შესახებ საქართველოს მთავრობის 2017 წლის 15 აგვისტოს №398 დადგენილებით 
დამტკიცებული ტექნიკური რეგლამენტის დანართი №1-ით (აკუსტიკური ხმაურის დასაშვები ნორმები 
საცხოვრებელი სახლებისა და საზოგადოებრივი/საჯარო დაწესებულებების შენობების სათავსებში და 
მათი განაშენიანების ტერიტორიებზე) დადგენილ ხმაურის დასაშვებ ნორმებთან თავსებადობის შესახებ.

ზ) სკრინინგის განცხადებაში მოცემული უნდა იქნას ინფორმაცია კომპანიის ექსპლუატაციის ეტაპზე 
მოსალოდნელი ნარჩენი ნაცრის მახასიათებლების, რაოდენობისა და საბოლოო მართვის საკითხების 
შესახებ. ნარჩენების დროებითი დასაწყობების შემთხვევაში დეტალურად უნდა იქნას წარმოდგენილი 
დროებითი დასაწყობების ობიექტის შესახებ ინფორმაცია (ფოტომასალა და სხვა.). დოკუმენტში ასევე 
წარმოდგენილი უნდა იქნას ინფორმაცია კომპანიის საკუთრებაში არსებული ინსინერატორის 
დემონტაჟის შემთხვევაში მოსალოდნელი ნარჩენების შესახებ.

თ) სკრინინგის განცხადების თანახმად, ობიექტის ეზოს ტერიტორიაზე ატმოსფერული წყლების არინება 
მოხდება სადრენაჟო არხებით და გაყვანილი იქნება ტერიტორიის გარეთ. აღნიშნულიდან გამომდინარე, 
საჭიროა დოკუმენტში დაზუსტდეს ჩამდინარე და სანიაღვრე წყლების შემდგომი მართვის საკითხები.

ი) სკრინინგის განცხადების 2.2 ნახაზზე წარმოდგენილი ინსინერატორის შენობის გეგმა არ არის 
გარჩევადი.



ზემოაღნიშნულიდან გამომდინარე, მითითებული საკითხების დაზუსტებამდე, კოდექსის მე-7 მუხლის 51 

ნაწილის საფუძველზე, სააგენტო წყვეტს თქვენ მიერ წარმოდგენილ სკრინინგის განცხადებაზე 
ადმინისტრაციულ წარმოებას.

ელენე ღუბიანური

სააგენტოს უფროსი

სსიპ გარემოს ეროვნული სააგენტო

